
ТАМХИНЫ ХЯНАЛТЫН ТУХАЙ ХУУЛЬД
НЭМЭЛТ ОРУУЛАХ ТУХАЙ

1 дүгээр зүйл.Тамхины хяналтын тухай хуулийн 3 дугаар зүйлд дор дурдсан агуулгатай 3.1.12, 3.1.13, 3.1.14, 3.1.15 дахь заалт нэмсүгэй:

3.1.12.“халаадаг тамхи” гэж халах хэрэгсэл ашиглан тамхин бүтээгдэхүүнийг халаах явцад үүсэж буй никотин бүхий амаараа сорж татах зориулалттай үйлдвэрийн аргаар бэлтгэсэн тамхийг;
3.1.13.“электрон тамхи” гэж никотин, эсхүл орлуулагч агуулсан шингэн уусмалтай, түүнийг халаах, ууршуулах замаар хүний биед дамжуулах хэрэгсэл(нэг удаагийн болон олон удаагийн хэрэглээний)-ийг;

3.1.14.“Электрон тамхи цэнэглэх шингэн” гэж электрон тамхи болон түүнтэй адилтгах бусад тамхинд ашиглах зориулалттай никотин, эсхүл орлуулагч агуулсан шингэн, уусмал(нэг удаагийн савлагаатай, эсхүл дүүргэж, сэлбэж хэрэглэхээр савлагдсан байж болно)-ыг;
3.1.15.“тамхи” гэж энэ хуулийн 3.1.2, 3.1.12, 3.1.13-т заасныг.”
2 дугаар зүйл. Тамхины хяналтын тухай хуулийн 6 дугаар зүйлийн 6.7.14.дэх заалтын “дотуур байраас 500” гэснийг хасах.
3 дугаар зүйл. Энэ хуулийг Онцгой албан татварын тухай хуульд нэмэлт, өөрчлөлт оруулах тухай хууль хүчин төгөлдөр болсон өдрөөс эхлэн дагаж мөрдөнө.

“Импортын барааны гаалийн албан татварын хувь, хэмжээ батлах тухай” тогтоолын хавсралтад өөрчлөлт оруулах тухай


Гаалийн тариф, гаалийн татварын тухай хуулийн 4 дүгээр зүйлийн 4.3 дахь хэсгийг үндэслэн Монгол Улсын Их Хурлаас ТОГТООХ нь:


1.“Импортын барааны гаалийн албан татварын хувь, хэмжээ батлах тухай” Монгол Улсын Их Хурлын 1999 оны 06 дугаар сарын 03-ны өдрийн 27 дугаар тогтоолын хавсралтын 24 дүгээр бүлгийн 24.03 зүйлийн үндэсний код 2403.19.20 Янжуур үйлдвэрлэх зориулалттай тамхины албан татварын хувь, хэмжээ “5” гэснийг “30” гэж өөрчилсүгэй. 
2.Энэ тогтоолыг Онцгой албан татварын тухай хуульд нэмэлт, өөрчлөлт оруулах тухай хууль хүчин төгөлдөр болсон өдрөөс эхлэн дагаж мөрдөнө.

